
OTA-ONA QARAMOG'ISIZ QOLGAN BOLALARGA NISBATAN VASIYLIK VA HOMIYLIK 

MASALALARI 

 

 Sultonova Nazokatxon Otabek qizi 

FarDu 3-bosqich talabasi 

 

Annotatsiya:  Rivojlangan davlatlarning rivojlanishdan avvalgi holatiga nazar solsak 

davlat avvalo oddiy aholi farovonligini hamisha ta’minlab  berishga  harakat qilganlar. 

Mamlakatimizda ham aholi farovonligini oshirishga dotit qator  islar olib borildi. Maqolada 

vasiylik va homiylik masalari, ota –ona qarmog’isiz qolgan bolalarga  davlat tomonidan 

yordam ko’rsatishda vositachi sifatida  yordam berish masalalari  yoritilgan. 

Kalit so’zlar: bolalar, vasiy, taraqqiyot, homiy, nizom, guruhlar, qatlamlar, ijtimoiy 

himoya. 

 

O'zbekiston Respublikasining taraqqiyoti va ijtimoiy-iqtisodiy tomondan rivojlanishida 

barcha sohalar kabi ijtimoiy sohalarda ham chuqur o'zgarishlarni amalga oshirish asosiy 

talablardan biri bo'lib kelgan. Aholini ijtimoiy himoyalash va ijtimoiy ta'minot, aholining 

salomatligi va sog'liqni saqlash tizimi, kadrlar tayyorlash va ta'lim tizimini rivojlantirish 

bugungi kunning ham eng dolzarb vazifalaridan biri bo'lib qolmoqda. Ayniqsa, ijtimoiy 

yo'naltirilgan bozor iqtisodiyotiga o'tish davrida aholini ijtimoiy himoyalash, islohotlarni 

"ijtimoiy larzalarsiz" yakunlash bevosita ijtimoiy sohaga jiddiy yondashishni talab etdi. 

Chunki ijtimoiy yo'naltirilgan bozor iqtisodiyoti bozor mexanizmining samarali ishlashini, 

aholi turmush darajasining yuqori bo'lishini va kuchli ijtimoiy kafolatlarni nazarda tutadi. 

Butun islohotlar jarayonida respublikamizda aholining ijtimoiy muhofazasi va uni qo'llab-

quvvatlash, inson xuquqlari va erkinliklarining Qonunchilik hamda huquqiy asoslarini 

shakllantirish va amalga oshirish masalalariga juda katta axamiyat berildi.  

Ijtimoiy himoya aholining yirik guruhlariga qaratilgan bo'lib, davlat byudjetidan 

moliyalashtiriladi, ya'ni hukumatning Markaziy va hududiy boshqaruv organlari orqali 

aholining turmush sifati va darajasini oshirishga qaratilgan faoliyatdir. Bunda davlatning 

ijtimoiy yordamini aholining muhtoj qatlamlariga hamda har bir nochor oilaga 

yo'naltirilgandir. O'zbekistonning Davlat byudjetida maxsus "ijtimoiy himoya" bandi 

belgilangan bo'lib, bu dunyo tajribasida kamdan-kam uchraydi. Zero, O'zbekona milliy 

qadriyatlarni bu kabi insonparvarliksiz tasavvur etib bo'lmaydi. Byudjetda ko'zda tutilgan 

xarajatlardan tashqari, hukumatimiz tomonidan har yili yolg'iz keksalar, pensioner va 

nogironlarni aniq ijtimoiy muhofaza qilish, ularga ijtimoiy xizmat ko'rsatishni yanada 

kuchaytirishga qaratilgan maxsus qarorlar qabul qilinmoqda. 

Mamlakatimizda mustaqillikning dastlabki yillaridan boshlab aholining ijtimoiy 

himoyasini ,jamiyatning barcha qatlamlarini ijtimoiy ta'minlanganligi o'rganildi va talabdan 

,muammolardan kelib chiqaan holda bartaraf etib kelinadi. 

O'zbekiston Respublikasida 2014-yil 22-sentabrda O'zbekiston Respublikasi Vazirlar 

Mahkamasining qarori bilan "O'zbekiston Respublikasida vasiylik va homiylik to'g'risidagi 

"Nizom qabul qilindi.15   Ushbu nizomda yetim hamda ma'lum bir sabablarga ko'ra ota-ona 

qaramog'isiz qolgan bolalar bundan tashqari muomala layoqatiga ega bo’lmagan shaxslar 

davlat tomonidan himoyalash , ularni ta'minlashga oid chora-tadbirlar qonuniy asoslarga 

ko'ra belgilab qo'yilgan. 

Nizomga ko'ra ota-ona qaramog'isiz qolgan bolalar to'liq davlat qaramog'ida 

bo'ladilar va ularning yig'ma jildlari davlat tomonidan muhofaza qilinadi ,davlat 

organlarining o'rganishlar natijasida loyiq deb  topilgan shaxslar mazkur hududning hokimi 

tomonidan vasiylik yoki homiylikka tayinlanadi, vasiylikka yoki homiylikka tayinlanuvchi 

shaxsning bevosita arizasiga ko'ra uning oilaviy holati, ruhiy kasalliklar shifoxonada 

ro'yxatda turmasligi, teri kasalliklari mavjud emasligi, bolani ma'naviy va moddiy jihatdan 

qo'llab -quvvatlay olishi ,axloqiy jihatlari inobatga olinadi.  

Vasiylik va xomiylik — Oʻzbekiston Respublikasi Fuqarolik Kodeksining 32-moddasiga 

muvofiq, vasiylik va xomiylik muomalaga layoqatsiz yoki muomalaga toʻliq layoqatli 

boʻlmagan fuqarolarning huquq va manfatlarini himoya qilish uchun belgilanadi. Voyaga 

yetmaganlarga vasiylik va xomiylik ularni tarbiyalash maqsadida ham belgilanadi.vasiylar va 

xomiylarni bunga tegishli huquq va burchlarni qonun hujjatlari bilan belgilanadi. Vasiylar va 

xomiylar oʻz himoyalaridagi shaxslarning huquq va manfaatlarini har qanday shaxslar bilan  

munosabatlarda,  shu jumladan, sudlarda ham maxsus vakolatsiz himoya qiladilar16.  

                                                           
15

 https//lex.uz.huquqiy portal. 
16

 O’zbekiston Respublikasi fuqarolik kodeksi.2022-yil 14-iyuldagi tahrir. https//adolatmarkazi.uz 

Ushbu moddadan ham ma’lumki jamiyatimizda bola huquqlari kafolatlari hamisha 

himoya qilinadi, hattoki ota-onalik huquqidan mahrum qilingan shaxslarning farzandlariga 

munosib tarbiya berish agar ota-ona yetarli darajada farzandni ta’minlay olmasa moddiy 

jihatdan ko’maklasha oladigan vasiy yoki homiyga bola beriladi.Har qanday vaziyatda ham 

vasiy yoki homiy bolaning hohishiga ko’ra tayinlanadi. 

 “Bola huquqlarining kafolatlari toʻgʻrisida“gi OʻzR Qonunining 3-moddasiga asosan, 

vasiylik va xomiylik ota-ona qaramogʻidan mahrum boʻlgan bolalarni ularga taʼminot, 

tarbiya hamda taʼlim berish, shuningdek ularning huquqlari, erkinliklari va qonuniy 

manfaatlarini himoya qilish maqsadida joylashtirishing huquqiy shakli. Vasiylik 14 yoshga 

toʻlmagan, xomiylik esa 14 yoshdan 18 yoshgacha bolalarag nisbatan belgilanadi17  

Vasiylik va homiylik tashkilotlari o’z huquqlari doirasida bolani bir marotaba kiyim 

bosh bilan ta’minlaydilar ,chunki vasiylikka yoki homiylikka ta’yinlangan shaxs bolani 

moddiy jihatdan ham ta’minlay olishni o’z zimmasiga oladi.Vasiylik yoki homiylar 

qaramog’iga topshirilgan bola bevosita ta’lim muassasiga biriktilishi lozim.Bolaga 

nomunosib muomala bo’linayotganligini  ko’rib xabar bermaslik qonunga muvofiq 

javobgarlikka tortilishi mumkin. 

O‘zbekiston Respublikasi Xalq ta'limi vazirligi, Adliya vazirligi va Sog‘liqni saqlash 

vazirligi bilan birgalikda quyidagi o‘zgartirishlarni nazarda tutuvchi Qonun loyihasini ishlab 

chiqadi va Vazirlar Mahkamasiga kiritadi, unga ko‘ra:ota-onaning o‘zi bevosita vasiylik va 

homiylik organlariga o‘z voyaga yetmagan farzandlariga vasiy yoki homiy tayinlash haqidagi 

ariza bilan bevosita murojaat qilganlarida arizaning notarial tasdiqlangan bo‘lishiga oid 

talab bekor qilinadi. Bunda, ota-onaning o‘z voyaga yetmagan farzandlariga vasiy yoki 

homiy tayinlash haqidagi arizasi vasiylik va homiylik organlari tomonidan tasdiqlanadi; 

ota-ona, ulardan biri vafot etgan taqdirda ota yoki ona xorijiy davlatga chiqishi 

munosabati bilan ota-onalik majburiyatlarini bajara olmaydigan davr uchun, ularning 

arizasi asosida voyaga yetmagan farzandlariga ularning o‘zaro kelishuviga muvofiq 

tanlangan qarindoshlaridan biri yoki oila qurgan voyaga yetgan farzandi vasiy yoki homiy 

etib tayinlanadi. Bunda, vasiy yoki homiy etib, bolaning tug‘ilganligi to‘g‘risidagi 

guvohnoma nusxasi, tayinlanayotgan shaxsning arizasi, uning shaxsini hamda 

                                                           
17

 Vasiylik va xomiylik - Vikipediya (wikipedia.org) 

https://uz.m.wikipedia.org/wiki/Vasiylik_va_xomiylik

qarindoshligini tasdiqlovchi hujjatlardan tashqari boshqa hujjatlar talab qilinishi mumkin 

emas;     

xorijiy davlatga chiqib ketgan va uch oydan ortiq muddatda xorijiy davlatdan 

qaytmagan ota-onaning, ulardan biri vafot etgan taqdirda ota 

yoki onaning voyaga yetmagan farzandlari mavjud bo‘lib, ularga nisbatan vasiy yoki homiy 

tayinlanmagan bo‘lsa yoxud ota-onaning, ulardan biri vafot etgan taqdirda ota yoki 

onaning voyaga yetmagan farzandiga nisbatan vasiy yoki homiy tayinlash to‘g‘risidagi 

arizasi bo‘lmasa, vasiylik va homiylik organining tashabbusiga asosan ota-onaning roziligi 

mavjud bo‘lishidan qatiy nazar bolaga nisbatan vaqtincha vasiy yoki homiy tayinlanadi. 

Bunda, vasiy yoki homiyga o‘z vasiyligidagi yoki homiyligidagi shaxsning ta'minoti, unga 

tarbiya, ta'lim berish va uning sog‘lig‘ini saqlash majburiyati yuklatiladi;   

  vasiylik va homiylik organlariga ularga yuklatilgan vazifalarning bajarilishi va 

vakolatlarni amalga oshirilishi bilan bog‘liq bo‘lgan axborot va ma'lumotlarni davlat 

organlari, tashkilotlari va boshqa idoralardan talab qilib oladi, Qonun bilan qo‘riqlanadigan 

sirlar bundan mustasno.18 

Vasiylik va homiylik organlarining tashkil etilishidan ko’zlangan asosiy maqsad har bir 

bolaning maanfatlarini ko’zlab unga munosib sharoitlarda yaratgan holda   ulg’ayishga 

ko’maklashish ,bolalar huquqlarining himoya qilinishini ta’minlash ,ularni jamiyatga 

adaptatsiyalashni tezlashtirishdan iboratdir. 

Bu tizimning o’ziga xos muammolari bor bunda qonunga binoan vasiylikka 

topshirilgan bolalarning hayot darajasi yiliga 2 marotaba o’rganiladi ,ushbu soha yuzasidan 

bildiradigan taklifim shundan iboratki vasiylik va homiylikka topshirilgan bolani o’rganishlar 

sonini ko’paytirishdan iboratdir.  

